
Ղեկավարվելով «Հանրության գերակա շահերի ապահովման նպատակով 

սեփականության օտարման մասին» Հայաստանի Հանրապետության օրենքի 4-րդ 

հոդվածի 2-րդ մասի «ե» կետի, 5-րդ, 6-րդ և 7-րդ հոդվածների դրույթներով՝ 

Հայաստանի Հանրապետության կառավարությունը    ո ր ո շ ու մ     է. 

      1. Հայաստանի Հանրապետության Երևան քաղաքի Շենգավիթ վարչական 

շրջանի «Աշխատանքի» հրապարակի սահմաններում գտնվող, քաղաքացիների 

սեփականությունը հանդիսացող՝ 01-011-0388-0036, 01-011-0388-0038 և 01-011-0388-

00032 կադաստրային ծածկագրերով հողամասերի և շինությունների (այսուհետ՝ 

գույք) նկատմամբ, համաձայն հավելվածի, «Հանրության գերակա շահերի ապա-

հովման նպատակով սեփականության օտարման մասին» Հայաստանի Հանրա-

պետության օրենքով սահմանված կարգով ճանաչել հանրության գերակա շահ: 

      2. Հայաստանի Հանրապետության Երևան քաղաքի Շենգավիթ վարչական 

շրջանի «Աշխատանքի» հրապարակում քաղաքացիների սեփականությունը հան-

դիսացող գույքի նկատմամբ հանրության գերակա շահ ճանաչել հետևյալ հիմնա-

վորումներով. 

1) Հայաստանի Հանրապետության Երևան քաղաքի Շենգավիթ վարչական 

շրջանի «Աշխատանքի» հրապարակում գտնվող օտարված գույքերի նկատմամբ 

հանրության գերակա շահ ճանաչելը հնարավորություն կտա ապահովելու Արա 

Հարությունյանի «Փառք աշխատանքին» («Բանվորի արձան») քանդակի ինստա-

լյացիայի տեղադրման և դրա պատմական միջավայրի վերականգնման անխոչըն-

դոտ իրականացնելու հնարավորությունը. 

2) սույն որոշման 2-րդ կետի 1-ին ենթակետում նշված նպատակների իրակա-

նացման շահը գերակայում է օտարվող սեփականության սեփականատիրոջ շահե-

րից, քանի որ` 

ա. Հայաստանի Հանրապետության Երևան քաղաքի Շենգավիթ վարչական 

շրջանի «Աշխատանքի» հրապարակում գտնվող օտարված գույքերի նկատմամբ 

հանրության գերակա շահ ճանաչելու դեպքում հնարավոր կլինի ամբողջացնել և 

միավորել տարածքը, այն օգտագործել իր սկզբնական և մշակութային, ինչպես 

նաև կրթական ու ճանաչողական նպատակներով, 

բ. թույլ կտա ապահովել մշակութային արժեքի պահպանումը և հետագա 

ուսումնասիրությունների իրականացումն ու հանրայնացումը, 

գ. իր գործառնական նշանակությամբ օգտագործման անհրաժեշտությունից 

ելնելով` հնարավորություն կստեղծվի լուծելու մշակութային արժեքի զբոսաշրջա-

յին նպատակով հետագա օգտագործման հարցը, 

դ. հրապարակի տարածքից օտարված գույքերի նկատմամբ հանրության 

գերակա շահի ճանաչումը և ընդգրկումը հնարավորություն կտա հանրությանը 

լիարժեք մասնակցելու մշակութային և զբոսաշրջային ծրագրերի իրականացմանը: 

3. Սահմանել, որ` 

1) գույքը  ձեռք  բերող  է Հայաստանի  Հանրապետությունը,  որի  անունից  

հանդես  է  գալիս Հայաստանի Հանրապետության Երևանի քաղաքապետը. 

2) գույքի օտարման գործառույթների իրականացումը համակարգող պետա-

կան լիազոր մարմինը Հայաստանի Հանրապետության կրթության, գիտության, 

մշակույթի և սպորտի նախարարությունն է, իսկ օտարման գործառույթների իրա-

կանացման համար պատասխանատու տարածքային կառավարման մարմինը՝ 

Հայաստանի Հանրապետության Երևանի քաղաքապետը. 

3) գույքի օտարման գործընթացն սկսելու վերջնական ժամկետը 2023 

թվականի հոկտեմբերի 15-ն է. 

4) հանրության գերակա շահ ճանաչված գույքերի և դրանցում առկա սեփա-

կանության օբյեկտի նկարագրության արձանագրության կազմման աշխատանք-

ներն իրականացվում են Հայաստանի Հանրապետության կառավարության 2007 

թվականի հունվարի 25-ի N 108-Ն որոշման N 2 հավելվածով սահմանված կարգով 

և նույն որոշման N 3 hավելվածով սահմանված նկարագրության արձանագրու-

թյան օրինակելի ձևով՝ սույն որոշումն ուժի մեջ մտնելուց հետո երեք ամսվանից 

մինչև մեկ տարվա ընթացքում: 

4. Առաջարկել Հայաստանի Հանրապետության Երևանի քաղաքապետին` 

1) սույն որոշումն ուժի մեջ մտնելուն հաջորդող յոթ օրվա ընթացքում 

որոշումը պատշաճ ձևով ուղարկել օտարվող սեփականության սեփականատերերին 

և օտարվող սեփականության նկատմամբ պետական գրանցում ունեցող գույքային 

իրավունքներ ունեցող անձանց. 

2) սույն որոշումն ուժի մեջ մտնելուց հետո ապահովել գույքի նկատմամբ 

գույքային իրավունքների ու սահմանափակումների պետական գրանցումը Հայաս-

տանի Հանրապետության օրենսդրությամբ սահմանված կարգով ու ժամկետ-

ներում` Հայաստանի Հանրապետության 2023 թվականի պետական բյուջեով 

նախատեսված՝ Հայաստանի Հանրապետության կառավարության պահուստային 

ֆոնդի միջոցների հաշվին. 

3) սույն որոշումն ուժի մեջ մտնելուց հետո երկամսյա ժամկետում գույքի 

անկախ գնահատման կազմակերպության միջոցով ճշտել գույքի համարժեք փոխ-

հատուցման ենթակա գումարի չափը և առաջարկություն ներկայացնել Հայաստանի 

Հանրապետության կառավարություն` Հայաստանի Հանրապետության 2023 թվականի 

պետական բյուջեով նախատեսված՝ Հայաստանի Հանրապետության կառավա-

րության պահուստային ֆոնդից այն փոխհատուցելու համար. 

4) գույքի ձեռքբերումից հետո միջոցներ ձեռնարկել մշակութային արժեքի 

գույքային գրանցման և դրա սպասարկման նպատակով առանձնացվող հողամա-

սերի նպատակային նշանակության փոփոխման ուղղությամբ՝ հողամասերի 

նպատակային նշանակությունը փոփոխելով հատուկ պահպանվող տարածքների 

հողերի պատմական և մշակութային գործառնական նշանակության հողի: 

5. Սույն որոշումն ուժի մեջ է մտնում պաշտոնական հրապարակման օրվան 

հաջորդող օրվանից: 

 
 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
    ՎԱՐՉԱՊԵՏ     Ն. ՓԱՇԻՆՅԱՆ 

Երևան 
 


		2023-08-11T14:40:49+0400




